
Natalie Reinhardt Text 
Sabrina Lauster Illustration 
Hrsg. 2018 Sinti Powerclub e.V. 

 

 

De jagg ab do schero 

 

 

 

 

 

 

 

 



 
   



I schneggo und i zecko 
His borra latsche maal 
Wacksein ab a gleich wiesa bre 
Grad hach de weinns le prahl 
 
O schneggo his o grosbrago 
Mit buchi an o kehr 
O zecko his o ferlago 
Mit gifto an o behr 
 
Schugga diewes, weis i dschuub, 
Mit gooja, hach i lewo: 
„I grausago frisero greis  
I mustra ab mo schero!“ 
 
„Aua!“, tschingreis go tschirglo 
Mit besga schugga bohr 
„Mange vergreis lo ninna 
gi deissala mire tschohr!“ 
 
Gjage weis a flachtrieda an, 
Mit träni an a jagga: 
„Go behdo greis ab mire baal 
I fulli, blaudi lacka!“ 
„Schneggo, zeggo, damer dui 
Helfren min! Go frisero 
Vergrella ab gai wiesa 
Hagganesgo scheero!“ 
 
O zeggo denkreis: „Dandraua les, 
an lesga tschatschi herie? 
Hazello man, marello man-“ 
 
 



O schneggo dschais an besgo kehr, 
Lesreis i baaro bucho. 
„Annela tschi… hazaua tschi- 
Wizraua o handtucho.“ 
 
Gjage his le keddane, 
o mui sching ab a puhb: 
„Miro maal, ho gra gen blos?  
Diggal, a diggni dschuub!?“ 
 
Onna dui roweines siego. 
Linge his, hach walles kriego. 
„Mare scheere, mare tschor, 
Hi doch mari zelli soor?“ 
 
Gjage lell´ o zeggo, 
Besgo diggno, kurz laufstecko: 
„Am, mo brahl, naschas mol glang ...“ 
„Naa“, pinnel´ o schneggo 
 
„gras les ned, hal beggo …. 
Agga, i idea 
Hach naschde dschiewea: 
 
Go jaalo behdo,  
lell´ niemehr i schära 
Ab i scheero 
Ab go diewes hom  MEA dui 
Laudringe o frisero! 


